
Tambag sa mga
Inahan:

*Hangyua ang
imong bana aron
sa pag atiman sa
bata ug paglingaw
pinaagi sa nindot
ug dugay na paligo
0 pagpa-manicure
karong bulana.

* Pangita o
pagsugod ug grupo
sa mga mama na
adunay mga
gagmayng anak.
Makakita ka'g
daghang suporta
ug pagdasig sa
pakiglambigit nila
ug ang imong anak
malingaw
makigdula sa uban
pang bata.

Susi sa Panghuna-huna

Sa dihang nagsugod na siya’g lakaw, opisyal na siyang
mahimong bata. Kung imong ginamintinar ang kanindot sa balay
alang sa mga hamtung, mag gahin ka'g daghang oras aron sa
pagpugong ug paglingaw niya. Mas maayong himuong luwas ug
andam sa iyang pag-usisa ang balay sa panahong umaabot.
Unsay Matun-an sa Imong Bata

Salawas:

Saisa ka tuig, dapat nagtriple na ang iyang timbang. Makahungit
na siya sa iyang kaugalingon ug hanas na sa pag-inom sa baso.
Gikan bote paingon sa baso isa ka kausabang kasagaran
malisdan sa mga bata sa sinugdanan. Sa pagbansay, labaw
siyang komportable sa baso. Magsugod na siya pagsulay’g
hungit gamit ang kutsara karong bulana. Isa kini ka pamaagi
aron makat-on siya’g koordinasyon sa mata’g kamot ug
pangugalingon.

Apan kay dili pa siya makasulti kung busog na siya, iyahang
kakhaon ang sobrang pagkaon ug baso paingon sa salog.

Kasagarang 1 ka tuig matulog abot 11 ka oras sa gabii ug 2-3
ka oras sa adlaw. Ang uban musupak na sa mga tulog sa adlaw.
Kay aktibo na kaayo sila’g masusihon, masobrahan sila kalabsik.
Maayong adunay rutinang matuman ug hilom na oras sa imong
anak. Kadaghanan, kung mahilom lang sila kadali, makatulog
lang sila sa panahong abi nila kinahanglang matulog.

Ang maayong oras sa pagtulog maghatag niya’g oras aron
makapahulay ug mahiluna sa pagtulog. Kung adunay regular na
rutina, ingna ang nag-alagad na patulugon siya sa oras tingtulog
niini. Sa aning pamaagi, dili ikaw ang sukdanan sa pagtulog.

Ang mga 1 ka tuig magsugod na’g balhin gikan pag-ugmad sa
dakong kaunuran paingon sa gagmayng kaunuran. Mas hanas
na siya sa pagkab-ot sa mga butang. Kay dili pa kaayo maayo
ang iyang pagbalanse sa dihang mutakilid siya, mukab-ot lang
siya sa mga butang na naa sa duol. Maskin unsa’y iyang gunitan
iyahang usisaon pag ayo. lya kining tusokon, itulak, ilukot, ihapak,
birahon, ug usisa tanan aron tan-awon kung unsay mahitabo.

Mugamit na siya sa iyang mga mata aron tan-awon ang mahitabo
kung naa siya’y himuon sa isa ka butang gamit iyang kamot. Ug
kung tunulan siya’g kahibulungang butang, muhunong siya’g
maghuna-huna bag-o ni dawaton. Pilian na siya sa kung unsa’y
dualon. Gamiton niya iyang mata aron pag giya sa iyang nilihukan.

1 ka Tuig

Sinultihan:

Ang imong 1 ka tuig aduna nay tulo ka nailhang pinulungan. Dili kini sama sa pulong sa
mga hamtung, apan kanunay na niyang ginagamit. Ang kanunayng pag gamit nagapakitang
tinuod kini'g bililhon sa iyaha. Ayaw lang basta sunduga ang iyang mga maling litok, apan
usaba ni sa pagsulti sa tamang linitukan aron maminaw na siya sa tarong na litok. Ayaw
kaguol kung wala’y laing makasabot sa iyang ginasulti karon. Mag gahin ug taas na panahon
aron makat-on paglitok ug tarong.

Kung mulitok siya’g isa ka pamilyar na pulong, paghimo’g dula sa pagsulti sa tinuod na
pulong ug gamita ni sa laray. Sama kung muingon siya’g, “ch,” ingon ug, “Cat. Ania ang
cat.” Ug gamita ang pulong ug itupo sa ubang pulong sama sa, “Cat ug pat. Pat the cat.”

Ang imong anak mahimong magresponde sa mga simpleng sugo ug pangutana karon.
Mahimong ihatag niya ang mga butang na imong gipangayo ug mutudlo sa mga parte sa
lawas. Makatubag siya pinaagi sa paglingo sa iyang ulo o pag gamit ug uban pang
nilihukan.

Makidaiton:

Naga-ugmad na siya ug iyang kaugalingong opinyon. Likayan ang paghilak sa paghatag
ug piniliang pagahimuon. Pangutan-a siya kung gusto niya ang blue o ang pula, o patatas
o carrots.

Nianing edara, masayod na ang mga mama na kung adunay kahilom, senyales kining
adunay naingawan ang iyang anak. Kasagaran, kini ang butang na gina-dili. Mao kini ang
unang pasundayag sa pag-ugmad sa “mata sa likod sa ulo,” na ginatuuhan sa mga bata.

Ang mga 1 ka tuig makat-on na pagbasa’g emosyon sa uban. Mangita siya nimo’g
timailahan unsaon pagtubag sa mga sitwasyon, labaw na ang dili pamilyar, sama sa bag-
ong tig-alagad o butang sama sa lobong mubuto. lya kining pamaagi sa pagpangita ug
paagi unason pagtubag sa iyang kalibutan.

Nagapakita na siya’g emosyon sama sa kasuko, kahadlok, gugma, ug selos. Magtuon
na siya pagbulag ug pakigkonekta nimo ug sa ubang tao. Ang kabalaka sa pagbulag
mas nagkagamay na. Muhalok siya pinaagi sa paggunit sa nabil, o panit, o pagtilap.

Mga Pamaagi Aron ka Makatabang
Mga Dula

Ang Dula Gamit ang mga Pisi: Kini ang sunod na tikang sa dula sa isda na nadula
adtong 10 ka bulan pa siya. Paghikot ug dulaan sa tumoy sa pisi ug ipakita niya unsaon
pagbira sa pisi aron makuha ang dulaan. Kung iya kining mabuhat, pag gamit ug ikaduhang
pisi. Ang ikaduhang pisi sama katas-a ug ilaray ni tapad sa unang pisi. Sugua siya pagbira
sa pisi’g kuha sa dulaan. Maghuna-huna na siya unsang pisi ang birahon aron makuha
ang dulaan. Kung iya nang mahibal-an asa’ng birahon, ikambyo ang pisi. Kung musulay
siya’g bira sa duha ka pisi, ingna, “Pagbira lang ug isa.” llahi ang kalisud pinaagi sa
pagsibu sa kalayo sa mga pisi. Kung mas duol ang mga pisi, mas lisod kini. Mapataas
ang kalisod pinaagi sa pagbaliko sa mga pisi ug pag-ekis niini.

Ang Dula sa Kadako: Andam na siyang maghukom sa relasyon sa kadako. Paggamit
ug mga managlahing sudlanan. Sa sugod, paggamit ug mga sudlanan na sahi ang
diperensya sa kadako. Pagkuha ug gamay’ng sudlanan ug isulod kini sa dakong sudlanan
samtang naga-ingon ug, “Ang gamay musulod sa dako.” Kung sulayan niya pagsulod sa
dako didto sa gamay, ingon ug, “Ang dako dili masulod sa gamay.” Kung mabuhat niya’'g
maayo, ipaila ang ikatulong sudlanan. Kung mas pareho’g dagway, mas lisod ang dula.

Ayaw pagdula aning dulaa sa hilom. Kanunayng isaysay imong ginahimo ug ang iyang
ginahimo. Ginatuluan nimo siya’g sinultihan uban sa pagdula. Ang pagdungog sa tamang
pinulungan samtang nagtuon ug mga binuhaton makataas sa iyang sinabtanan ug panan-
aw. Ang Growing Child nagtala sa resulta sa pagsulay sa duha ka grupo sa mga bata.
Ang duha ka grupo gihataga’g parehong buluhaton. Dapat nilang madiskubrihan ang
kendi sa isa sa duha ka kahon, isa ka pula na adunay kendi ug isa ka green na wala. Ang
unang grupo gipasagdan sa ilang kaugalingon aron pagpangita’g solusyon. Dugay kaayo
nila nahibal-an ug kanunay malimtan matag adlaw. Ang ikaduhang grupo adunay mag-
ingo’g “pula,” sa dihang ilang makita ang kendi. Nakaabot sila’g 15 ka pagsulay aron
mahinumduman asang kahon ang adunay kendi sa sunod semana. Ang pagsulti'g “pula”
nagpugos sa mga bata pagtagad ug nakatabang nila paghinumdum asang kahon ang
naay kendi. Mao ayaw pakigdulang wala’y istorya! Pakig-istorya sa mubo ug simpleng
laray ug kung unsa mang maka-interes sa imong anak.

Pakigdula sa mga Tudlo: Mahimong nakigdula na ka’g bulaga sa pipila ka higayon.
Sulayi ang mga nursery rhymes sama sa Hickory, Dickory, Dock ug dugangi kini’'g mga
linihukan, Pop Goes the Weasel ug tabangi siya paglukso sa “pop,” One, Two Buckle my
Shoe, adunay daghang linihukang makatudlo kaniya sa mga numero sa tamang order.

Pagtudlo sa Pansayan

Ayaw katintal sa mga libro’g mga istorya sa kalampusan sa pagtudlo sa paggamit sa
banyo sa imong anak. Kasagaran, kung muingon ang ubang sayo nila natudluan ilang
anak sa paggamit ug banyo, ilaha gyud ning natudluan sa ilang kaugalingon. Ang mga 1
ka tuig wala’y kusog sa kaunuran o pagsabot aron matudluan ilang kaugalingon. Kung
imo siyang ibutang sa inidoro sa tamang oras, mahimong natudluan na siya. Apan
pagbantay! Ang mga doktor ug mga espesyalista pamilyar sa mga problemang
nadangatan sa mga batang sayo ra kaayo gitudluan paggamit sa banyo. Ang pagpangihi
sa kama hantud sa medyo hamtung na siya mahimong mao’y laing resulta niini.

Panalangin

Langitnong Amahan, salamat sa kahibulungang isa ka tuig uban ang akong baby. Palihug
ipakita sa akoa ang ubang ginikanang adunay mga gagmayng bata na mahimong akong
maila-ila. Gusto nakong makabahin sa among mga kalipay ug kapakyas sa matag usa.
Tabangi kaming makabaton ug mga kaalam aron makatabang kanamo mahimong
labawng maayong mga ginikanan sa mga batang Imong gihatag kanamo. Sa ngalan
niHesus, Amen.

Allergies sa mga Pagkaon ug mga Pagkaong Dili Matugot

Karong makahungit na siya’g makainom sa baso, mag-amping na dili siya makakaon ug
mga pagkaong maka-allergy.

Ang allergies sa pagkaon dili kaliwat, apan ang hinungdan magka-allergy mahimong
kaliwat. Kung isa sa ginikanan adunay hay fever, allergies sa mga hayop o pagkaon, ang
anak naay 50% tsansang allergic sa maskin unsang klase. Kung ang mga ginikanan
allergic, ang tsansa musaka sa 75%.

Ang ubang allergies sa pagkaon mawala ra pag abot sa panahon. 85% sa mga batang
naay allergy sa gatas, itlog, soya, ug trigo mahimong mawala pagsugod na’g eskwela.
Apan, ang allergies sa mani, isda, ug kinhason sagad sa tibuok na niyang kinabuhi. 20%
sa mga batang allergic sa mani bag-o mag 2 ka tuig mawala lang pagsugod ug eskwela.

Ang dili pagtugot sa pagkaon lahi sa allergy sa pagkaon kay dili ni reaksyon sa immune
system, apan reaksyon sa digestive system. Ang dili matugot na pagkaon mao ang /lac-
tose intolerance. Ang lactose intolerant kulang sa enzyme na kinahanglan sa paghilis sa
asukar sa gatas ug ubang produkto sa gatas. Ang mga sintomas mao ang gas, kabag, o
diarrhea. Dili kaayo ni delikado kumpara sa allergies, mao makaya ra’g kaon ug ginagmay
na wala’y problema.

Wala’y tambal na makaayo o makalikay sa allergies sa pagkaon ug ang allergy shots sa
hay fever dili epektibo sa allergies sa pagkaon. Ang susi mao ang paglikay sa mga
pagkaong maka-allergy. Pagbantay sa mga nakasulat sa papel-timaan ug pangutana sa
mga sagol sa pagkaong giandam gawas sa balay.

Ingon sa Mayo Clinic, aron makalikay sa allergies sa pagkaon, pugngan ang pagpaila
aning mga pagkaon:

Ang gatas sa baka ipaila human ang 1 ka tuig. Ang mga bata nanginahanglan gihapon sa
taba, ayaw siya hatagi’'g ubos sa tabang gatas kung dili giingon sa doktor.

Ang mga puti sa itlog mahimong ipaila pagkahuman sa duha ka tuig.

Mga kinhason (ulang, pasayan, ug alimango), bunga sa punuan, mani, apil na ang peanut
butter ipaila lang sa tulo ka tuig. Kung ipaila kini, himua ug hinay-hinay ug isa-isa lang.

Dako ang kalainan sa mga sintomas sa allergies sa pagkaon. Sa unang higayon,
magporma’ng antibodies aron labanan ang giilang delikado sa lawas. Sa sunod, ang
antibodies mu-alerto sa imong immune system na naay misulong ug mugama’g hista-
mine. Ang mga sintomas mugawas sa pipila ka minuto hantud 2 ka oras sama sa ec-
zema, hives, basang mata ug sip-on, pagsuka o diarrhea, ug lisod pag ginhawa human
nakaon ang maong pagkaon. Ang sobrang allergic reaction delikado sa kinabuhi, mao
tawagi dayon ang doktor.

Isulti sa doktor maskin dili grabe ang reaksyonkay siya magsugyot ug mga pamaagi aron
malikayan ang mga reaksyon ug unsay angay buhaton kung makakaon ug usab.
Siguraduhang ang tig-alagad sa bata nasayod sa mga pagkaong maka-allergy niini.

Ang Pagbisita sa Imong Isa ka Tuig na Anak sa Doktor

Unsay mahitabo sa imong baby:

* Timbangon ug sukdon siya aron pagasiguruhong sakto ang pagtubo niya.

* Makadawat siya’g mga bakuna, DPT, Hib, Polio ug MMR. Panahon na sa bakuna sa
Varicella ug Chicken Pox. Adunay allergic reaction ang ubang bakuna, mahimong
balibaran ang maong bakuna.

* Tan-awon ang panan-aw ug pandungog sa imong baby.

Unsay mahimong pangutan-on sa doktor:

1. Unsa na ang iyang pagkaon? Kasagaran, magtriple na ilang timbang gikan pag
anak. Kung lampas o kulang sa marka, ang doktor naay mga sugyot aron pagsibu sa
iyang ginakaon. Kasagarang 1 ka tuig makahungit na’g inom gamit ang baso.

2. Unsa na ang iyang pagtulog? Kasagaran, matulog 11 ka oras matag gabii ug 3 ka
oras sa adlaw. Kung kanunay magmata sa gabii, idetalye ang iyang pagtulog. Sa maong
impormasyon, ang doktor makahatag ug mga sugyot na makatabang.

3. Aduna na siya’y pila ka ngipon? Kasagaran, aduna sila’y 2-3 ka ngipon. Ang doktor
musugyot ug mga pamaaging makatabang sa kasakit sa pag ngipon, kung gikinahanglan.

4. Makabangon na ba siya? Makatindog? Makalakaw? Mangusisa na siya ron ug
maghinay na’g tikang. Kung dili niya kaya ang timbang sa iyang mga tiil o kung wala siya
nagakamang, ipahibalo kini sa doktor.

5. Unsa’y ginalitok niya? Kasagaran, makasulti na’g “mama” ug “dada” ug pipila pa ka
mga pulong. Mulitok na siya’g mura’g naga-istorya’g langyaw. Kung dili mutubag sa iyang
pangalan o wala’y interes sa pakig-istorya o dili muhimo’g mga tingog o mas gamay ra
ang saba, sultihi ang imong doktor.

6. Mutudlo ba siya sa mga butang? Kasagaran, mutudlo na sa mga butang na maka-
interes nila. Importante ni sa iyang sinultihan. Kung dili patas ang paggamit sa duha ka
kamot, sultihi ang doktor.

7. Hanas na ba siya sa pakigdait? Kasagaran, ganahan magdula’g bulaga. Sundogon
nila ang mga linihukan ug masusihon ug malipayon. Maulaw sa mga taong dili niya kaila.

8. Unsa na ang iyang panan-aw? Kung ang isa o duha sa mata sa imong baby nalibat
o dili makatutok ug sakto, ingna ang imong doktor na susihon Kini.

9. Unsa na ang iyang pandungog? Kung dili siya mulingi sa mga saba, isulti sa doktor.
Mas sayong mahibal-ang adunay problema sa pandungog, mas sayong matambalan,
mas maayo ang dangatan alang sa iyang pagtuon sa paglitok.

Akong mga Pangutana sa Doktor:
1. 2,



